
GOUVÈNÈ CUOMO ANONSE $28,6 MILYON SOU FÒM SIBVANSYON NAN KAD NY-SUN 

 

Siksè NY-Sun Vini ak yon Ogmantasyon Enstalasyon Solè epi fè NYS Klase Senkyèm nan  Peyi a pou 

Dyòb ki Genyen nan Domèn Solè a 

Gouvènè Andrew M. Cuomo jodi a te anonse $28,6 milyon sou fòm sibvansyon nan kad inisyativ NY-SUN 

lan, kap kouvri 29 kokenn pwojè fotovòltayik (PV) atravè New York, ki pral ajoute 33.6 megawat nan 

kapasite solè Eta a, ak uit pwojè inovatif pou diminye kou ki asosye ak enstalasyon solè. Sibvansyon sa 

yo souliyen angajman Gouvènè Cuomo pou ogmante depwaman solè atravè Eta a, kap deklanche gwo 

kwasans nan enèji ak dyòb solè jan sa parèt nan yon rapò endepandan lotre jou ki klase New York 

senkyèm nan peyi a pou kantite dyòb solè pou chak grenn abitan. 

 

“Ak sibvansyon sa yo, nou sèlman ap envesti nan enèji pwòp ak renouvlab: n ap envesti nan fiti New 

York,” te deklare Gouvènè Cuomo. “Eta New York ap kontinye elaji ekonomi enèji pwòp li a atravè yon 

patenarya ak sektè prive a pou sipòte pwojè solè inovatif. Inisyativ NY la jwe yon wòl esansyèl nan efò 

nou pou devlope endistri solè a nan New York epi kreye kominote pi pwòp atravè Eta a.” 

 

Nan kòmansman mwa sa, Solar Foundation, yon òganizasyon rechèch solè ki pap fè lajan, te klase Eta 

New York senkyèm nan peyi nan sa ki gen pou wè ak kantite dyòb pou chak abitan, ak plis pase 5.000 

dyòb nan lane 2013, ki mete l nan setyèm plas lane pase sèlman.  

 

Nan kad NY-Sun : 

Yon total 299 megawat kapasite fotovòltayik solè enstale oubyen ap devlope toujou pandan de 

lane ki sot pase yo, sa ki pral evite apeprè 145.000 tòn emisyon gaz efè sè chak ane. 

Gras ak yon  bès estab nan depans pou enèji solè nan dènye dezan yo, kantite lajan prim 

ankourajman te redui, sa ki pèmèt plis pwojè solè jwenn sibvansyon. Nan dènye dezan yo, 

mwayèn pondere prim ankourajman pòtfolyo pou pwojè solè te bese soti $1,30 dola pou chak 

wat nan lane 2011 rive 77 santim pou chak wat jounen jodi a. 

Eta New York ap anbake nan yon nouvo faz PV pou kontinye diminye kou pwojè yo atravè 

Community Solar NY, san bliye K-Solar, ki pral fè demontrasyon PV nan lekòl epi mete ansanm 

pwojè solè ki pou “solarize” sèten katye nèt.  

“Inisyativ NY-Sun Gouvènè a ap pote pou Nouyòkè atravè Eta a avantaj kouran solè pwòp, keseswa 

atravè biznis, minisipalite oubyen kay yo,” te deklare John B. Rhodes, Prezidan ak Direktè Jeneral 

NYSERDA. “Envestisman sa yo gen yon pakèt enpak, depi nan kou enèji ki diminye rive nan demann ki 

diminye sou rezo elektrik la. Se yon viktwa pou tout Nouyòkè.” 

 

Sibvansyon kokenn pwojè PV jounen jodia pou 29 pwojè, ki totalize $25,8 milyon, fèt anba demann PV 

Competitive NY-Sun NYSERDA ap jere a, eki founi avantaj pou ankouraje sistèm PV ki pi gwo pase 200 

kilowat. Pwojè sa yo pral mete $58.6 milyon dola nan envestisman prive, epi alafen ap gen apeprè $84.4 

milyon dola nan pwojè enfrastrikti. 

 

Uit pwojè rediksyon kou solè yo, ki totalize $2,8 milyon sou fòm sibvansyon, te gen bourad lajan 

NYSERDA ak New York Power Authority. Pwojè yo te seleksyone pou sipòte efò ki pou diminye depans 

akseswa, tankou frè komèsyal, frè dacha kliyan, frè enstalasyon, ak frè pèmi ak enspeksyon. Frè sa yo 

pou “lòt eleman nan sistèm lan” ka reprezante plis pase mwatye frè total enstalasyon sistèm lan. 

 

“Inisyativ NY-SUN Gouvènè Cuomo a montre aklè angajman li pou enèji renouvlab, teknoloji avanse ak 

ekonomi vèt,” te deklare Gil C. Quiniones, prezidan ak direktè egzekitif NYPA. “Patenarya piblik-prive 

tankou sa yo ki resevwa bourad lajan jounen jodi a montre kijan estrateji tou nèf pou diminye frè 

enstalasyon ak lòt depans pral ede akselere adopsyon plis rezo kouran solè nan tout eta a.” 

 

Pou jwenn plis enfòmasyon sou inisyativ NY-Sun lan, ale nan sitwèb www.ny-sun.ny.gov. 

 

Sibvansyon NY-SUN yo ki anonse jodi a kouvri: 

 

Rejyon Sant New York 

 

Rejyon Sant New York pral resevwa twa nouvo pwojè solè. Solar City Corporation pral enstale yo 

touletwa nan izin tretman dlo sal Konte Onondaga a. Epitou, Konsèy Planifikasyon Rejyon Sant New York 

la te bay yon sibvansyon $445.000 pou kreye yon pwogram apwovizyonman PV sou fòm koperativ pou 

gouvenman lokal, kliyan ki se enstitisyon ak kliyan ki pap fè pwofi nan konte Cayuga, Cortland, Madison, 

Onondaga ak Oswego, epi pou bay asistans teknik ak entèvansyon dirèk pou otorite ak staf gouvenman 

lokal epi pou sèvis piblik sou pèmi solè, enspeksyon, planifikasyon, zonaj, entèkoneksyon ak finans.  

 

Vil New York 

 

Vil New York pral resevwa dis nouvo pwojè solè, kat nan Staten Island, san bliye de nan Supreme 

Chocolatier LLC , Energy Systems and Installatioins Inc pral enstale; ak tou twa nan Bronx, Onforce Solar 

Inc pral enstale; de nan Brooklyn, san bliye yon pwojè nan Paidge Steel, Steel Equitites pral enstale, ak 

nan Time Warner Cable, SoCore Energy pral enstale; ak yon pwojè nan Queens, Dynamic Energy LLC pral 

enstale. 

 

 



 

Haitian Creole 

Anplis, bourad lajan pou kat pwojè “lòt eleman nan sistèm lan” nan Vil New York kouvri: 

Pwogram Lojman Bon Mache Solè New York: GRID Alternatives ki te kòmanse epi gaye nan tout 

eta a, pral devlope Pwogram Lojman Bon Mache Solè New York la, ki pral elimine tout premye 

frè kliyan gen pou peye ak pi fò depans kliyan ap fè pou kounye a pou enstalasyon solè nan 

avantaj fanmi ki pa gen gwo mwayen. Bourad lajan NYSERDA: $500.000. 

Pwogram Acha PV Kominotè: Solar One, ak Sustainable CUNY, pral egzekite yon pwogram acha 

kominotè nan Vil New York kap itilize pi bon pratik apati pwojè pilòt solè li a. Li pral devlope tou 

yon strikti komèsyal alontèm pou acha kominotè sistèm enèji solè. Bourad lajan NYSERDA: 

$382.046. 

Grid Ready Solar: City University of New York (CUNY), Con Edison ak National Renewable Energy 

Laboratory (NREL) pral analize faktè risk teknik yo pou entèkoneksyon rezo nan Vil New York epi 

kreye enfòmasyon piblik kap idantifye si bilding yo ka gen pwoblèm entèkoneksyon pou ede 

konstriktè yo pran desizyon eklere nan sa ki konsènen lokalizasyon ak kou pwojè. Bourad lajan 

NYSERDA : $318.568. 

NYSolar Smart - SunShares: Vote Solar Initiative (VSI), nan tèt kole ak Sustainable CUNY, pral 

kontakte gwoup ki gen menm enterè – tankou anpwaye sektè prive, gouvenman lokal, inivèsite 

ak òganizasyon ki pap fè pwofi nan Vil New York ak yon rejyon nò –- pou ofri yo mete ansanm 

pou yo achte pwojè solè pou kay nan yon pi ba pri. Bourad lajan NYSERDA : $224.832.  

Hudson Valley 

 

Hudson Valley pral resevwa uit nouvo enstalasyon solè, san bliye senk nan Konte Westchester, ak youn 

nan Carl Zeiss, Inc., American Solar & Alternative Power LLC pral enstale ak youn nan Pearl Green Corp., 

Solar Energy Systems LLC pral enstale; ak youn tou nan Millbrook School nan Konte Dutchess, SolarCity 

Corp. pral enstale. Epitou, BQ Energy LCC te genyen yon sibvansyon pou enstale yon pwojè PV nan 

Konte Putnam epi HudsonSolar (dba Hudson Valley Clean Energy Inc.) te genyen yon sibvansyon pou yon 

pwojè nan Konte Ulster, epi toulede ap devlope pou kounye a. 

 

Epitou, rejyon an pral resevwa yon inisyativ Westchester Solar pou diminye obstak pèmi ak zonaj ki 

genyen nan enstalasyon solè nan minisipalite Konte Westchester epi pral òganize rabè sou pri/gwoup 

espesyal pou enstalasyon solè pou ka diminye frè dacha kliyan pou peye enstalatè, epi konsa diminye 

depans kliyan. Patnè Pwojè a se Energy Improvement Corporation (EIC), Pace Land Use Law Center, 

SmartPower, Northern Westchester Energy Action Consortium, Southern Westchester Energy Action 

Consortium, Abundant Efficiency LLC ak Croton Energy Group. Bourad lajan NYSERDA : $485.143. 

 

Lòt pwojè rejyonal pral gen ladan yo:  

WNY: BQ Energy LLC pral enstale de sit nan Buffalo, Konte Erie;  

Finger Lakes: Advanced Solar Products Inc. pral enstale yon sit nan Konte Monroe;  

Mohawk Valley: Twa nouvo pwojè solè, youn Global Resources Options LCC (dba groSolar) pral 

enstale nan yon dechaj nan Vil Rome ak youn Solar City Corp. pral enstale nan biwo ak garaj 

DPW Konte Oneida nan Oriskany. ak;  

Capital Region: Twa Pwojè, youn SoCore Energy LCC pral enstale nan Konte Rensselaer ak de 

SEC Northeast Solar One pral enstale nan Konte Washington.  

Nan tout eta a 

 

Plizyè sibvansyon te bay pou efò kap fèt atravè eta a pou diminye depans pou lòt eleman nan sistèm lan 

tankou: 

Solar Marketplace: EnergySage devlope yon sit entènèt ki rele Solar Marketplace ki ede 

pwopriyetè kay, biznis ak konpayi ki pap fè pwofi pou yo chèche epi fè konparezon avan yo 

achte rezo PV. Li pral adapte kontni Solar Marketplace la pou mache New York la epi fè 

pwomosyon platfòm lan pou fiti kliyan solè. Bourad lajan NYSERDA: $393.672. 

Sunvestment: Pwojè sa kreye antite envestisman tyès ki siyen Kontra Acha Kouran pou ti ak 

mwayènn pwojè solè komèsyal (10 kilowat rive 750 kilowat , epi pote rannman enteresan ki 

genyen nan pwojè solè pou manm kominote lokal la. Sibvansyon ki ale nan Sunvestment Group, 

Keegan Associates and Phillips Lytle LLP bay bourad lajan pou konsepsyon yon platfòm ak 

amelyorasyon sou entènèt pou jwenn dokiman legal pou pwojè demonstrasyon. Bourad lajan 

NYSERDA: $50.000. 

 

Wa p jwenn lòt nouvèl nan sitwèb www.governor.ny.gov 

